LIG]
Nr. 112/2020

PER REGJISTRIN E PRONAREVE PERFITUES!
(ndryshuar me aktin normatiy nr. 12, daté 25.3.20217 dhe ligiin nr. 6/2022, daté 27.1.2022)

(i pérditésuar)

Né mbéshtetje té neneve 78 dhe 83, pika 1, té¢ Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti

Ky ligj rregullon pérkufizimin e pronarit pérfitues, subjektet e detyruara, té cilat duhet té
regjistrojné pronarét pérfitues, krijimin, funksionimin dhe administrimin e Regjistrit t€ Pronaréve
Pérfitues, procedurén dhe ményrén e regjistrimit e t€ mbajtjes sé t€ dhénave té regjistruara té
pronaréve pérfitues, si dhe masat ndéshkuese né rast t€ mosregjistrimit té pronaréve pérfitues.

Neni 2
Fusha e zbatimit
(zévendésuar fjalé né shkronjén “c”, té pikés 2 me aktin normativ nr. 12, daté 25.3.2021)

1. Ky ligj zbatohet pér subjektet raportuese, personat juridiké té regjistruar né Republikén e
Shqipérisé si mé poshté:
a) shogérité mé pérgjegjési t€ kufizuar;
b) shoqérité aksionare;
c) shoqérité kolektive;
¢) shoqérité komandite;
d) zyrat e pérfagésimit dhe degét e shogérive té huaja;
dh) shogérité e kursim-kreditit dhe unionet e tyre;
e) shoqérité e bashképunimit té ndérsjellé;
€) shoqérité e bashképunimit bujqésor;
f)  ¢do subjekt tjetér juridik, i cili me ligj detyrohet té regjistrohet prané QKB-sé;

! Ky projektligj éshté pérafruar pjesérisht me direktivén (BE) 2015/849 & Parlamentit Evropian dhe Késhillit, daté
20 maj 2015, “Pér parandalimin e pérdorimit té sistemit financiar pér géllime té pastrimit t€ parave ose financimit té
terrotizmit, qé ndryshon tregulloren (BE) nr. 648/2012 té Parlamentit Evropian dhe té Késhillit, dhe qé shfuqizon
direktivén 2005/60/KE té Parlamentit Evropian dhe t¢é Késhillit dhe direktivén e Komisionit 2006/70/KE”, e
ndryshuar”. Numri CELEX 3201510849, Fletotja Zyrtare ¢ Bashkimit Evropian, seria L, nr. 141, daté 5.6.2015, f.
73-117

2 Akti normativ nr. 12, daté 25.3.2021 éshté miratuar me ligjin nr. 55/2021, daté 4.5.2021.



@) organizatat jofitimprurése, ku pérfshihen fondacionet, shoqatat, gendrat, si dhe degét e
organizatave jofitimprurése té huaja, té regjistruara né regjistrin e organizatave jofitimprurése né
Republikén e Shqipérisé;

gj) personat juridiké dhe ndérmarrijet, aksionarét e té ciléve, pérveg institucioneve gendrore
dhe/ose vendore t€ Republikés sé Shqipérisé, jané edhe individé/persona juridiké té tjeré
shqiptaré dhe/ose té huaj.

2. Ky ligj nuk zbatohet pér:

a) personat fiziké, tregtaré té regjistruar né regjistrin tregtar;

b) personat juridiké dhe ndérmarrjet, aksionari i vetém i té ciléve jané institucionet gendrore
dhe/ose vendore té Republikés sé Shqipérisé;

c) bashkésité fetare;

¢) partité politike.

Neni 3
Pérkufizime

Né kuptim té kétij ligj termat e méposhtém kané kéto kuptime:

1. “Pronar pérfitues”, individi i cili ka né pronési ose kontrollon i fundit subjektin dhe/ose
individi né emér té té cilit po kryhet njé transaksion ose veprimtari dhe pérfshin té paktén:

1.1.1. Individi i cili ka né pronési ose kontrollon i fundit njé person juridik, pérmes pronésisé
direkte ose indirekte t€ njé pérqindje té€ mjaftueshme té aksioneve ose té drejtave té€ votimit ose té
pjesémarrjen né kapitalin e atij entiteti, pérfshiré pérmes mbajtjes sé aksioneve, ose pérmes
kontrollit népérmjet mjeteve té tjera, ose pérfiton nga transaksionet e kryera nga personi juridik
né emér té tij

1.1.2. Themeluesi ose pérfagésuesi ligjor ose individi qé ushtron kontrollin e fundit efektiv né
administrimin dhe kontrollin e organizatave jofitimprurése, ku pérfshihen fondacionet, shoqatat,
gendrat, si dhe degét e organizatave jofitimprurése. Kontroll i fundit efektiv éshté marrédhénia
né té cilén njé person:

a) pércakton vendimet e marra nga organizata jofitimprurése;

b)  kontrollon né ¢dolloj ményre zgjedhjen, emérimin dhe largimin e shumicés sé organeve
vendimmarrése dhe/ose organeve ekzekutive té organizatés jofitimprurése.

1.2. NEé rastin e njé trusti ose marréveshjeve té tjera ligjore:

1.2.1 Krijuesi i trust-it, kujdestari/i mirébesuari, mbrojtési, nése ka, dhe pérfituesit ose kut
personat qé pérfitojné nga marréveshja ligjore ose entiteti ende nuk jané pércaktuar, klasa e
personave pér interesin kryesor té té ciléve marréveshja ligjore ose entiteti éshté krijuar ose
operon; ¢do individ tjetér qé ushtron kontrollin e fundit mbi trustin me ané té€ pronésisé direkte
ose indirekte ose me mjete t€ tjera."

2. “Pronési direkte” éshté pronésia e mbajtur nga njé individ prej 25% ose mé tepér té
aksioneve/kuotave té kapitalit ose té interesave t€ pronésisé né njé subjekt raportues.

3. “Pronési indirekte” éshté pronésia e mbajtur ose kontroll i ushtruar nga i njéjti individ né
njé ose mé shumé persona juridiké, té cilét ve¢mas ose sé bashku zotérojné 25% ose mé tepér té
aksioneve/kuotave té kapitalit ose té interesave té pronésisé né njé subjekt raportues.

4. “Subjekt raportues” éshté personi juridik i regjistruar né Republikén e Shqipérisé, sipas
nenit 2 té kétij ligji, qé ka detyrimin ligjor té regjistrojé pronarét pérfitues né Regjistrin e
Pronaréve Pérfitues.

5. “Subjekt 1 detyruar” jané subjektet qé 1 nénshtrohen ligjit pér parandalimin e pastrimit té
parave dhe financimin e terrorizmit.

0. “Person i autorizuar pér t€ pérfaqésuar subjektin raportues” éshté personi i caktuar nga
subjekti raportues pér pérfaqésimin e tij, sipas dispozitave ligjore né fuqi.

7. “Autoritetet kompetente shtetérore” jané:

a) Drejtoria e Pérgjithshme e Parandalimit té Pastrimit té Parave;



b) Banka e Shqipérisé;

¢) Drejtoria e Pérgjithshme e Tatimeve;

¢) Autoriteti 1 Mbikéqyrjes Financiare;

d) Drejtoria e Pérgjithshme e Policisé sé Shtetit;

dh) Prokuroria;

e) Struktura e Posagme Kundér Korrupsionit dhe Krimit t€ Organizuar (SPAK).

8. “Regjistri i Pronaréve Pérfitues” éshté njé bazé té dhénash elektronike shtetérore, né té cilin
regjistrohen té dhénat e pronaréve pérfitues té€ subjekteve qé kané detyrimin e raportimit té tyre,
qé mbledh né kohé reale té dhénat e regjistruara né regjistrat respektivé shtetéroré té
administruara nga institucionet shtetérore pérkatése, si dhe shérben si arkiv elektronik zyrtar dhe
siguron transparencén né fushén e pronaréve pérfitues.

9. “Regjistrim” éshté ¢do regjistrim, ndryshim, shtesé apo fshirje e té dhénave té€ detyrueshme
té pronaréve pérfitues né Regjistrin e Pronaréve Pérfitues.

10. “Té dhéna” jané faktet, aktet dhe informacionet qé regjistrohen, njoftohen apo
depozitohen né Regjistrin e Pronaréve Pérfitues, té cilét identifikojné pronarét pérfitues té
subjekteve raportuese.

11. “Trust” éshté njé marréveshje mirébesimi, ku pronésia mbahet nga 1 mirébesuari pér
llogari té pérfituesit.

12. “Lloji 1 kontrollit” éshté kontrolli ose pronésia né njé person juridik, trust ose marréveshje
té tjera ligjore.

13. “Ministri” éshté ministri pérgjegjés né fushén e ekonomisé.

KREU II
ADMINISTRIMI I REGJISTRIT TE PRONAREVE PERFITUES, DETYRIMI PER
MARRJEN DHE REGJISTRIMIN E TE DHENAVE PER PRONARET PERFITUES DHE
MENYRA E REGJISTRIMIT TE TE DHENAVE NE REGJISTER

Neni 4
Administrimi i Regjistrit t&¢ Pronaréve Pérfitues
“.»

(zévendésuar fjalé né pikén 3.2.1, shtuar paragraf né shkronjén “c”, t¢ pikés 3.2.1 me aktin normativ nr.
12, daté 25.3.2021)

1. Regjistri i Pronaréve Pérfitues administrohet nga Qendra Kombétare e Biznesit.

2. Qendra Kombétare e Biznesit éshté pérgjegjése:

a) té regjistrojé, té administrojé, t€ pérpunojé dhe té ruajé né regjistér té dhénat e deklaruara
nga subjektet raportuese;

b) té¢ mundésojé disponueshmériné e té dhénave té Regjistrit, né pérputhje me nenin 7 té kétjj
ligji;

c) té 1éshojé ekstrakte pér té€ dhénat e regjistruara né regjistér;

¢) t€ ndérmarré veprime té tjera né pérputhje me kété ligj.

3. Regjistri 1 Pronaréve Pérfitues pérmban té dhénat e méposhtme:

3.1 T¢€ dhénat e pérgjithshme pér subjektin raportues:

a) numri unik i identifikimit té subjektit (NUIS);

b) emrii subjektit raportues.

3.2 T¢€ dhénat e detyrueshme pér pronarét pérfitues té subjektit raportues:

3.21 Té dhénat e identifikimit:

a) pér shtetasit shqiptaré:

- emri dhe mbiemri;

- numri i identifikimit personal;

- datélindja;

- shtetésia;



- adresa e vendbanimit;

b) pér shtetasit e huaj:

- emri dhe mbiemti;

- numri i identifikimit personal;

- datélindja;

- numri i pasaportés dhe shteti léshues;

- data e 1éshimit dhe data e skadimit té pasaportés;

- shtetésia;

- adresa e rezidencés sé pérhershme;

¢) pér refugjatét/personat pa shtetési:

- emri dhe mbiemti;

- numrti i dokumentit té udhétimit;

- datélindja;

- shteti g€ ka léshuar dokumentin e udhétimit;

- data e léshimit dhe data e skadimit e dokumentit té udhétimit;

-adresa e vendbanimit.

3.2.2 Data e pércaktimit té individit si pronar pérfitues.

3.2.3  Lloji dhe pérqindja e pronésisé:

3.2.3.1 Direkte;

3232 Indirekte.

4. T¢ dhénat e pércaktuara né pikén 3 té kétij neni klasifikohen mé tej né t€ dhéna parésore
dhe té dhéna dytésore, sipas parashikimeve té ligjit pér bazat e té dhénave shtetérore:

4.1 Té dhéna parésore:

- té dhénat e identifikimit pér shtetasit e huaj, jorezidenté;

- t€ dhénat e identifikimit pér refugjatét/personat pa shtetési;

- data e pércaktimit té individit si pronar pérfitues;

- lloji dhe pérgindja e pronésisé.

4.2 'Té dhéna dytésore:

- numri i identifikimit té subjektit (NUIS) dhe emri i subjektit raportues;

- t€ dhénat e identifikimit pér shtetasit shqiptaré;

- t& dhénat e identifikimit pér shtetasit e huaj, rezidenté.

5. Regjistri i Pronaréve Pérfitues ndértohet né ményré té tillé qé té garantohen masat pér
siguriné e té dhénave, parimi i mjaftueshmérisé dhe proporcionalitetit lidhur me pérpunimin e té
dhénave, né respektim té legjislacionit pér mbrojtjen e té dhénave personale.

0. Té dhénat e pérgjithshme mbi subjektin raportues, té cilat jané té regjistruara né Regjistrin
Tregtar dhe Regjistrin e Organizatave Jofitimprurése, do té transferohen automatikisht né
Regjistrin e Pronaréve Pérfitues.

7. Rregullat pér procedurén e regjistrimit té t€¢ dhénave né Regjistrin e Pronaréve Pérfitues,
ményrén e transferimit t€ té dhénave nga Regjistri Tregtar dhe Regjistri i Organizatave
Jofitimprurése si dhe funksionimin e Regjistrit té€ Pronaréve Pérfitues miratohen me vendim té
Késhillit té Ministrave.

Neni 5
Detyrimet e subjekteve raportuese dhe té pronaréve pérfitues
(zévendésuar fjalé né shkronjen “b”, 1 pikés 3 me aktin normativ nr. 12, daté 25.3.2021, ndryshuar pika
3 me ligiin nr. 6/ 2022, daté 27.1.2022)

1. Subjektet raportuese kané detyrimin té ruajné dhe té mbajné té dhéna dhe dokumente
shoqéruese t€ duhura, t€ sakta e té pérditésuara, né bazé té té cilave pércaktohen pronarét
pérfitues té subjektit dhe lloji i kontrollit té€ pronaréve té tyre pérfitues.



2. Pronarét pérfitues té subjekteve raportuese kané detyrimin t’u japin subjekteve
raportuese té gjithé informacionin e nevojshém, me géllim qé subjektet raportuese té€ pérmbushin
detyrimin ligjor té pércaktuar né pikén 1 té kétij neni.

3. Regjistrimi nga subjektet raportuese 1 t€ dhénave té pronaréve pérfitues né Regjistrin e
Pronaréve Pérfitues béhet né afatet e méposhtme:

a) né€ rastet e regjistrimit fillestar t€ pronaréve pérfitues nga subjektet raportuese, qé
regjistrohen né regjistrin tregtar, regjistrimi béhet njékohésisht me aplikimin pér regjistrimin e
personit juridik né regjistrin tregtar;

b) né rastet e refuzimit té aplikimit pér regjistrimin fillestar té pronaréve pérfitues nga
subjektet raportuese, qé regjistrohen né regjistrin tregtar me pronési indirekte, regjistrimi béhet
brenda 40 (dyzet) ditéve kalendarike nga data e refuzimit té aplikimit;

c) né rastet e regjistrimit fillestar t€ pronaréve pérfitues nga subjektet raportuese, qé
regjistrohen né regjistrin e organizatave jofitimprurése, regjistrimi béhet brenda 40 (dyzet) ditéve
kalendarike nga data e regjistrimit té subjekteve raportuese si person juridik;

¢) né rastin e regjistrimit t€ ndryshimeve té té dhénave té pronaréve pérfitues té subjekteve
raportuese, regjistrimi béhet brenda 90 (néntédhjeté) ditéve kalendarike nga data e ndodhjes sé
ndryshimit faktik.

Neni 6
Ményra e regjistrimit té t&€ dhénave té pronaréve pérfitues
(ndryshuar pikat 4, 8, shtnar pikat 4/ 1, 4/ 2 dbe njé fjali né fund té pikés 6 me ligiin nr. 6/2022, daté
27.1.2022)

1. Regjistrimi fillestar i t€ dhénave né Regjistrin e Pronaréve Pérfitues béhet nga personi 1
autorizuar pér t€ pérfagésuar subjektin raportues.

2. Pérditésimi apo ndryshimi i t€ dhénave té regjistruara né regjistér béhet nga:

a) personi i autorizuar pér té€ pérfaqésuar subjektin raportues;

b) Qendra Kombétare e Biznesit, bazuar né t€ dhénat e marra nga autoritetet shtetérore
kompetente, né rastet kur t€ dhénat e regjistruara né regjistér nuk pérputhen me té dhénat né
posedim té autoriteteve kompetente shtetérore.

3. Nése njé subjekt i detyruar konstaton se t€ dhénat e regjistruara né Regjistrin e Pronaréve
Pérfitues nuk pérputhen me té dhénat e zotéruara nga ky subjekt 1 detyruar pér pronarét pérfitues
atéheré:

a) subjekti 1 detyruar njofton subjektin raportues dhe Qendrén Kombétare té Biznesit;

b) me marrjen e njoftimit nga subjekti i detyruar, Qendra Kombétare e Biznesit brenda 2
ditéve pune publikon njoftimin né regjistér, si dhe njofton né ményré shkresore subjektin
raportues pér konstatimin e njoftuar nga subjekti i detyruar;

c) subjekti raportues brenda 20 ditéve kalendarike nga data e njoftimit t¢ Qendrés Kombétare
té Biznesit duhet:

1. té pérditésojé né regjistér t€ dhénat pér pronarét e tyre pérfitues, sipas kétij ligji, nése
konstatimi i subjektit té detyruar éshté 1 sakté, ose;

ii. t€ konfirmojé né regjistér t&¢ dhénat pér pronarét e tyre pérfitues, té regjistruara mé paré,
nése konstatimi i subjektit té detyruar nuk éshté i sakté;

¢) né rast se subjekti raportues nuk pérditéson ose nuk konfirmon té dhénat pér pronarét
e tyre pérfitues brenda 20 ditéve kalendarike nga data e njoftimit t€ Qendrés Kombétare té
Biznesit, QKB-ja dhe autoriteti pérgjegjés pér mbajtjen e Regjistrit t€ Organizatave
Jofitimprurése do té ndérpresin shérbimet e tyre pér subjektet raportuese deri né:

1. pérditésimin e té€ dhénave pér pronarét e tyre pérfitues né regjistér dhe pagimin e gjobés né
rast se ky mospérditésim pérbén edhe kundérvajtje administrative sipas nenit 13; ose



i.  konfirmimin né regjistér té t€ dhénave pér pronarét e tyre pérfitues, té regjistruara mé
paré né regjistér.

4. QKB-ja jo mé voné se 2 (dy) dité pune nga marrja e aplikimit nga subjektet raportuese
kryen njérin nga veprimet e méposhtme:

a) miraton regjistrimin e t€ dhénave té pronarit pérfitues; ose

b) pezullon aplikimin pér regjistrim fillestar, ndryshimin apo pérditésimin e té dhénave, duke i
dhéné subjektit raportues njé afat prej 30 (tridhjeté) ditésh kalendarike pér plotésimin e té metave
qé pengojné regjistrimin; ose

¢) refuzon regjistrimin nése pas verifikimit konstaton se t€ dhénat qé kérkohen té regjistrohen
jané té ndryshme nga té dhénat e regjistrueshme, sipas dispozitave té kétij ligji.

4/1. Né rastet e aplikimeve, sipas shkronjés “a” té pikés 3 té nenit 5, nga subjektet raportuese
me pronési direkte, QKB-ja regjistron té dhénat njékohésisht me regjistrimin e subjektit né
regjistrin tregtar.

4/2. Nése plotésohen t€é metat qé pengojné regjistrimin brenda afatit té pércaktuar né
shkronjén “b” té pikés 4 té kétij neni, QKB-ja éshté e detyruar té kryejé regjistrimin jo mé voné
se 2 (dy) dité pune nga data e plotésimit té té¢ metave. Nése t€ metat nuk jané plotésuar, QKB-ja
refuzon regjistrimin jo mé voné se 2 (dy) dité pune pas pérfundimit té afatit t€ pércaktuar sipas
shkronjés “b” té pikés 4 té kétij neni.

5. QKB-ja regjistron té dhénat jo mé voné se dy dité pune nga marrja e njoftimit nga
autoritetet kompetente, sipas shkronjés “b” té pikés 2 té kétij neni.

0. Personi 1 autorizuar duhet té regjistrojé dhe té pérditésojé té dhénat e regjistruara népérmjet
sportelit elektronik duke pérdorur njé certifikaté t€ kualifikuar pér nénshkrimin elektronik, sipas
pércaktimeve té legjislacionit né fuqi pér nénshkrimin elektronik. Né rastet e aplikimeve sipas
shkronjés “a” t€ pikés 3 té nenit 5, aplikimi béhet né sportelin fizik t&¢ QKB-sé.

7. Vendimet e QKB-sé, sipas kétij ligji, njoftohen népérmjet publikimit né regjistér. Data e
njoftimit éshté data e publikimit né regjistér.

8. Procedurat, rregullat, kriteret dhe shkaqet pér ndérmarrjen e veprimit té pezullimit apo
refuzimit nga QKB-ja pér regjistrimin e té dhénave té pronaréve pérfitues té subjekteve
raportuese miratohen mé vendim té Késhillit t€ Ministrave.

9. Rregullat pér ményrén dhe afatet e njoftimit nga autoritetet shtetérore kompetente, né
rastet kur té dhénat e regjistruara né regjistér nuk pérputhen me té dhénat qé zotérojné dhe
ményrén e pérditésimit apo ndryshimit nga Qendra Kombétare e Biznesit, bazuar né njoftimet e
sipércituara, miratohen me vendim té Késhillit t&€ Ministrave.

10. Rregullat pér ményrén dhe afatet e njoftimit nga subjektet e detyruara, né rastet kur té
dhénat e regjistruara né regjistér nuk pérputhen me té dhénat qé zotérojné, si dhe ményra e
pérditésimit apo konfirmimit té t€ dhénave té pronaréve pérfitues nga subjektet raportuese,
bazuar né njoftimet e sipércituara, miratohen me vendim té Késhillit té€ Ministrave.

KREU III
AKSESI NE REGJISTRIN E PRONAREVE PERFITUES, SI DHE TE DREJTAT DHE
DETYRIMET LIDHUR ME TE DHENAT E REGJISTRUARA

Neni 7
Aksesi i Regjistrit t&€ Pronaréve Pérfitues

1. T¢é dhénat e regjistruara né Regjistrin e Pronaréve Pérfitues, t€ cilat do té jené lirisht té
aksesueshme dhe publike jané:

a) emri dhe mbiemri 1 pronarit pérfitues;

b) shtetésia;

¢) viti dhe muaji i lindjes;

¢) data e pércaktimit t€ individit si pronar pérfitues;



d) lloji dhe pérgindja e pronésisé:

- direkte

- indirekte.

2. Té dhénat e tjera té€ pronaréve pérfitues, té regjistruara né Regjistrin e Pronaréve Pérfitues
dhe té cilat nuk jané lirisht té aksesueshme sipas pikés 1 té kétij neni, do t€ mund té aksesohen
nga:

a) personat e autorizuar pér té pérfaqésuar subjektin raportues vetém né té dhénat e
regjistruara né regjistér pér subjektin qé ato pérfaqésojné;

b) autoritetet kompetente shtetérore.

3. Autoritetet kompetente shtetérore do té kené akses elektronik té liré, direkt dhe té
pakufizuar né té dhénat e regjistruara né regjistér, né funksion té pérmbushjes sé¢ detyrave té tyre
ligiore qé lidhen me inspektimin e Regjistrit té Pronaréve Pérfitues dhe mbledhjen e té dhénave
mbi pronarét pérfitues.

4. Subjektet e detyruara mund té marrin informacion pér té dhénat e regjistruara né regjistér,
té cilat nuk jané lirisht té aksesueshme dhe publike, kur kéto té dhéna nevojiten pér pérmbushjen
e detyrave té tyre ligjore.

5. Cdo person mund té€ marré informacion pér té dhénat e regjistruara né regjistér, té cilat nuk
jané lirisht t€ aksesueshme dhe publike, vetém nése provon se ka njé interes té ligjshém pér
marrjen e kétij informacioni.

0. Subjektet e pércaktuara né pikat 4 dhe 5 té kétij neni, pér marrjen e t€ dhénave mbi
pronarin pérfitues té njé subjekti té caktuar raportues, duhet té paragesin njé kérkesé me shkrim
ose né formé elektronike.

7. QKB-ja, pasi shqyrton kérkesén dhe véren se ekziston njé interes i ligjshém 1 personit qé
paraget kérkesén pér marrjen e t€ dhénave shtesé té pronaréve pérfitues, sipas pikés 6, dhe nuk
jemi né kushtet e kufizimit té aksesit t€ informacionit né bazé té shkaqgeve té arsyeshme dhe, pasi
verifikon kryerjen e pagesés mbi informacionin e kérkuar, u jep té dhénat e kérkuara kétyre
subjekteve brenda 10 ditéve pune.

8. QKB-ja mund té refuzojé kérkesén e subjekteve té pércaktuara né pikén 5, té kétij neni, pér
marrjen e t€ dhénave mbi pronarét pérfitues t€ njé subjekti té caktuar raportues, né rast se
pronari pérfitues €shté i mitur apo pa zotési pér té€ vepruar, ose né rast se dhénia e informacionit
do ta ekspozonte pronarin pérfitues ndaj njé rreziku disproporcional, ndaj rrezikut pér mashtrim,
rrémbim, shantazh, zhvatje, ngacmim, dhuné ose frikésim.

9. Rregullat pér ményrén e komunikimit né formé elektronike dhe shkémbimit té t€ dhénave
ndérmjet Qendrés Kombétare té Biznesit dhe organeve pérgjegiése shtetérore miratohen me
vendim té Késhillit té Ministrave.

10. Vlera pérkatése e tarifés pér dhénien e informacionit sipas pikés 6 té€ kétij neni, do té
pércaktohet me akt nénligjor té pérbashkét té ministrave pérkatés pérgjegjés né fushén e
ckonomisé dhe financave.

Neni 8
Ekstrakte nga Regjistri i Pronaréve Pérfitues

1. Cdo person ka té drejté t€ kérkojé léshimin e ekstrakteve elektronike pér té dhénat e
regjistruara dhe qé jané publike pér pronarét pérfitues té njé subjekti raportues.

2. Kérkesa pér marrjen e ekstraktit té€ pércaktuar né pikén 1 té€ kétij neni, mund té béhet edhe
né ményré shkresore.

3. QKB-ja vleréson kérkesén e pércaktuar né pikén 2 té kétij neni pér rastet e ekstrakteve né
formé shkresore brenda 5 ditéve pune nga data e marrjes sé kérkesés dhe léshon dokumentin
pérkatés.

4. Kérkesés pér 1éshimin e ekstraktit, sipas pikés 2 t€ kétij neni, i bashkélidhet edhe vértetimi i
pagesés sé tarifés pérkatése.



5. Ministri, me propozimin e titullarit t¢ QKB-sé, miraton formatin dhe pérmbajtjen e
ekstraktit e té formularéve té kérkesés.

0.  Vlera pérkatése e tarifés pér léshimin e ekstraktit, sipas pikés 2 té kétij neni, pércaktohet
me akt nénligjor t€ pérbashkét té€ ministrave pérkatés pérgjegjés né fushén e ekonomisé dhe
financave.

Neni 9
Mbajtja dhe raportimi i t& dhénave

1. Té dhénat e regjistruara pér pronarét pérfitues ruhen pérheré né Regjistrin e Pronaréve
Pérfitues, me pérjashtim té rastit té€ pércaktuar né pikén 2 té kétij neni.

2. Né rastin e ¢regjistrimit t€ subjektit raportues nga regjistrat pérkatés, t€¢ dhénat e regjistruara
pér pronarét pérfitues té tij do té ruhen né Regjistrin e Pronaréve Pérfitues edhe pér 10 viet nga
data e cregjistrimit té subjektit raportues.

3. Subjekti raportues, me kérkesé té autoriteteve shtetérore kompetente inspektuese, vé né
dispozicion dhe dorézon prané tyre t€ dhénat dhe dokumentet e pérmendura né pikén 1 té€ nenit
5 té kétij ligji.

4. Autoritetet shtetérore inspektuese/verifikuese né fushén tatimore, né kuadér té kontrollit
sipas legjislacionit né fuqi té fushés pérkatése, kryejné verifikimin pér saktésiné dhe
pérputhshmériné e t€ dhénave té raportuara né regjistér nga subjektet raportuese me té dhénat e
mbajtura nga subjekti sipas pikés 1 té nenit 5 té kétij ligji.

Neni 10
Té drejtat e pronarit pérfitues té regjistruar

1. Personi, i cili €shté regjistruar si pronar pérfitues i njé subjekti raportues, mund té ngrejé njé
padi kundér subjektit raportues né gjykatén kompetente, me qéllim vértetimin se nuk éshté
pronari pérfitues i kétij subjekti.

2. Né pérfundim té procesit gjygésor, gjykata ose pala e interesuar depoziton né QKB
vendimin, i cili ka marré formé té preré, dhe QKB-ja brenda 2 ditéve pune korrigjon kryesisht té
dhénén e pronarit pérfitues.

KREU IV
ANKIMI ADMINISTRATIV DHE ORGANI KOMPETENT PER SHQYRTIMIN E
ANKIMIT ADMINISTRATIV

Neni 11
Ankimi administrativ

1. Cdo palé e interesuar ka té drejté té ankohet né rrugé administrative ndaj veprimeve apo
mosveprimeve t&¢ QKB-sé pér regjistrimet dhe publikimet, sipas dispozitave té kétij ligji. Ankimi
béhet brenda 30 ditéve kalendarike nga data e publikimit né Regjistér té vendimit pér pranimin
apo refuzimin e regjistrimit, sipas kétij ligji.

2. Cdo person i interesuar ka té drejté té€ ankohet né rrugé administrative kur QKB-ja nuk jep
informacionin sipas nenit 7 té kétij ligji. Afati prej 30 ditésh kalendarike pér paraqitjen e ankimit
fillon pas 10 ditéve pune nga data e depozitimit té kérkesés pér dhénien e informacionit. Né rast
té mosveprimit nga ana e QKB-sé, ankimi béhet sipas afateve té parashikuara né Kodin e
Procedurave Administrative.

3. Cdo person i interesuar ka té drejté t€ ankohet né rrugé administrative kur QKB-ja nuk
léshon ekstraktet sipas nenit 8 té kétij ligji. Ankimi administrativ paraqitet jo mé paré se 7 dité



kalendarike dhe jo mé voné se 45 dité kalendarike nga data e pérfundimit té afatit té€ caktuar sipas
parashikimeve té kétij ligji pér léshimin e ekstraktit.

Neni 12
Organi kompetent pér ankimin administrativ

1. Ankimi administrativ 1 drejtohet titullarit t€ QKB-sé dhe paragitet, sipas formave e
procedurave té pércaktuara nga Kodi i Procedurave Administrative, né seliné qendrore té¢ QKB-
S€.

2. Titullari 1 QKB-sé shqyrton ankimin, merr vendim dhe ia njofton palés sé interesuar
brenda 10 ditéve pune nga data e depozitimit té ankimit.

3. NE rastin e pérditésimit apo ndryshimit té t€ dhénave té regjistruara né regjistér, sipas
shkronjés “b” t€ pikés 2 t€ nenit 6 té kétij ligji, ankimi shqyrtohet nga autoritetet shtetérore
kompetente, té cilat kané njoftuar té¢ dhénén e re qé duhet regjistruar né regjistér. Né kété rast,
QKB-ja regjistron ankimin dhe ua pércjell autoriteteve shtetérore kompetente.

4. Ndaj vendimit t€ dhéné pas shqyrtimit té ankimit administrativ apo mosveprimit mund
té béhet ankim drejtpérdrejt né gjykatén kompetente administrative sipas Kodit té Procedurave
Administrative.

KREU V
KUNDERVAJTJET ADMINISTRATIVE

Neni 13
Kundérvajtjet administrative
(ndryshuar me ligiin nr. 6/2022, daté 27.1.2022)

1. Subjektet raportuese dhe personat e autorizuar pér té béré regjistrimin jané pérgjegjés sipas
ligleve né fuqi pér vértetésiné e fakteve, té té dhénave té njoftuara dhe té dokumenteve
shoqéruese, t€ depozituara né regjistrin elektronik.

2. Shkeljet ¢ méposhtme pérbéjné kundérvajtje administrative dhe dénohen me gjobé si mé
poshté:

a) mosregjistrimi fillestar i t¢ dhénave pér pronarin pérfitues té tij brenda afatit t€ pércaktuar
né shkronjén “b” té pikés 3 té nenit 5 té kétij ligji dénohet me gjobé né vlerén 50 000 (pesédhjeté
mij€) leké;

b) mosregjistrimi fillestar i t€ dhénave pér pronarin pérfitues té tij brenda afatit té pércaktuar
né shkronjén “c” té pikés 3 t€ nenit 5 té kétij ligji dénohet me gjobé né vlerén 50 000 (pesédhjeté
mijé€) leké;

¢) mosregjistrimi fillestar i t€ dhénave pér pronarin pérfitues té tij brenda 40 (dyzet) ditésh pas
pérfundimit té afatit té pércaktuar né shkronjén “b” té pikés 3 té nenit 5 té kétij ligji dénohet me
gjobé né vlerén 600 000 (gjashtéqind mij€) leké;

¢) mosregjistrimi fillestar i t€ dhénave pér pronarin pérfitues té tij brenda 40 (dyzet) ditésh pas
pérfundimit té afatit té pércaktuar né shkronjén “c” t€ pikés 3 té nenit 5 t€ kétij ligji dénohet me
gjobé né vlerén 600 000 (gjashtéqind mijé) leké;

d) mosregjistrimi 1 ¢do ndryshimi né té dhénat e regjistruara, qé depozitohen né regjistér,
brenda afatit té pércaktuar né shkronjén “¢” té pikés 3 té nenit 5 té kétij ligji dénohet me gjobé
né vlerén 400 000 (katérgind mij€) leké.

3. Gjoba vendoset nga titullari i QKB-s€, vendimi i té cilit ankimohet drejtpérdrejt né gjykatén
administrative kompetente né pérputhje me parashikimet e Kodit t€ Procedurave Administrative.

4. QKB-ja dhe autoriteti pérgjegjés pér mbajtjen e Regjistrit té¢ Organizatave Jofitimprurése
pér subjektet raportuese, té cilat kryejné shkeljet e parashikuara né pikén 2 té kétij neni, nuk do té
ofrojné shérbimet ndaj tyre, pérvec regjistrimit té ndryshimeve té t€ dhénave té pérfagésuesit



ligjor, si dhe do té ndryshojné statusin pér subjektet raportuese nga statusi “aktiv’’ né statusin “té
pezulluar” né regjistrin tregtar dhe né Regjistrin e Organizatave Jofitimprurése deri né pagimin e
gjobés dhe regjistrimin e té dhénave pérkatése pér pronarét pérfitues.

5. Mospérmbushja e detyrimeve ligjore té pércaktuara né pikén 1 té nenit 5 té€ kétij ligji pérbén
kundérvajtje administrative dhe dénohet me gjobé né vlerén 50 000 (pesédhjeté mijé) leké.

6. Gijoba, sipas pikés 5 t€ kétij neni, vendoset nga autoritetet shtetérore
inspektuese/verifikuese né fushén tatimore, t€ pércaktuara né pikén 4 té nenit 9 t€ ligjit, vendimi
1 té cilave ankimohet drejtpérdrejt né gjykatén administrative kompetente né pérputhje me
parashikimet e Kodit té Procedurave Administrative.

7. Procedurat, afatet dhe rregullat e pérgjithshme t€ administrimit dhe ndérveprimit pérmes
Regjistrit té Pronaréve Pérfitues, Regjistrit Tregtar dhe Regjistrit té Organizatave Jofitimprurése
pér rastet e parashikuara né pikén 4 té kétij neni miratohen me vendim té Késhillit t¢ Ministrave.

KREU VI
DISPOZITA KALIMTARE DHE TE FUNDIT

Neni 14
Procedura e regjistrimit té t€¢ dhénave té pérgjithshme té subjekteve raportuese
ekzistuese
(Révendésuar fjalé né pikén 1 me aktin normativ nr. 12, daté 25.3.2021)

1. T¢ dhénat e parashikuara né pikén 3.1 té nenit 4 té€ kétij ligji, t€ cilat jané té regjistruara né
Regjistrin Tregtar ose né Regjistrin pérkatés pér Organizatat Jofitimprurése prané institucioneve
pérgjegjése transferohen elektronikisht né Regjistrin e Pronaréve Pérfitues.

2. Institucioni pérgjegjés pér mbajtjen e Regjistrit té Organizatave Jofitimprurése brenda 2
muajve nga hyrja né fuqi e kétij ligji, 1 jep elektronikisht QKB-sé, si institucioni pérgjegjés pér
administrimin e Regjistrit t€ Pronarit Pérfitues, t&¢ dhénat pér organizatat jofitimprurése té
regjistruara né Regjistrin e Organizatave Jofitimprurése, pér aq sa kérkohet né nenin 4 té kétij
ligji.

3. Késhilli i Ministrave pércakton ményrén e dhénies sé t€ dhénave nga Regjistri Tregtar dhe
Regjistri 1 Organizatave Jofitimprurése te Regjistri 1 Pronaréve Pérfitues.

Neni 15
Dispozita té fundit dhe kalimtare
(zévendésuar fjalé me aktin normativ nr. 12, daté 25.3.2021, shfugizuar pika 3 me ligiin nr. 6/2022, daté
27.1.2022)

1. Subjektet raportuese ekzistuese, duhet jo mé voné se 31.12.2020, té identifikojné pronarét
pérfitues, si dhe té krijojné e té mbajné dokumentet pérkatése pér pronarét pérfitues.

2. Ministria e Financave dhe Ekonomisé dhe Agjencia Kombétare pér Shoqériné e
Informacionit do té krijojné Regjistrin e Pronaréve Pérfitues jo mé voné se data 31.1.2021.

3. Shfuqizuar.

4. Rregullat pér procedurén pér regjistrimin nga subjektet raportuese ekzistuese té té dhénave
té kérkuara nga ky ligj pér pronarét e tyre pérfitues miratohen nga Késhilli i Ministrave brenda 2
muajve nga data e hyrjes né fuqi té kétij ligji.

Neni 15/1
Dispozita tranzitore
(shtnar me ligiin nr. 6/ 2022, daté 27.1.2022)

1. QKB-ja, né bashképunim me Agjenciné Kombétare pér Shogériné e Informacionit, brenda
datés 30.6.2022, transferon né Regjistrin e Pronaréve Pérfitues té dhénat e pronaréve pérfitues
pér subjektet raportuese me pronési direkte, qé kané qené té regjistruara né Regjistrin Tregtar
pérpara datés sé krijimit té Regjistrit t€ Pronaréve Pérfitues, té cilat né datén e hyrjes né fuqi té
kétij ligji nuk kané pérmbushur detyrimin pér regjistrimin fillestar t€ pronaréve t€ tyre pérfitues.

2. Pér subjektet raportuese, té dhénat e té ciléve jané transferuar sipas pikés 1 té kétij neni,
detyrimi pér regjistrimin fillestar t€ pronaréve té tyre pérfitues quhet i pérmbushur né datén e
kétij transferimi. Kéto subjekte raportuese kané té drejté té pérditésojné prané QKB-sé té dhénat
e pronaréve té tyre pérfitues pa u pérballur me kundérvajtje administrative.

3. Subjektet raportuese té regjistruara né Regjistrin Tregtar me pronési indirekte, si dhe
subjektet raportuese té regjistruara né Regjistrin e Organizatave Jofitimprurése, té cilat né datén e
hyrjes né fuqi té kétjj ligji nuk kané pérmbushur detyrimin e lidhur me regjistrimin fillestar té
pronaréve té tyre pérfitues, si dhe me ndryshimet e t€ dhénave té regjistruara té pronaréve
pérfitues, duhet t'i pérmbushin kéto detyrime brenda datés 30.6.2022.

4. Mospérmbushja e detyrimeve té pércaktuara né pikén 3 té kétij neni brenda datés 30.6.2022
dénohet me gjobé né vlerén 400 000 (katérqind mijé) leké.

5. Gjoba vendoset nga titullari i QKB-sé, vendimi i té cilit ankimohet drejtpérdrejt né gjykatén
administrative kompetente né pérputhje me parashikimet e Kodit t€ Procedurave Administrative.

0. QKB-ja dhe autoriteti pérgjegjés pér mbajtjen e Regjistrit t€ Organizatave Jofitimprurése
pér subjektet raportuese, té cilat kryejné shkeljet e parashikuara né pikén 4 té kétij neni, nuk do té
ofrojné shérbimet ndaj tyre, pérve¢ regjistrimit té ndryshimeve té t€ dhénave té pérfagésuesit
ligjor, si dhe do té ndryshojné statusin pér subjektet raportuese nga status “aktiv’ né statusin “té
pezulluar” né Regjistrin Tregtar dhe né Regjistrin e Organizatave Jofitimprurése deri né pagimin
e gjobés dhe regjistrimin e té dhénave pérkatése pér pronarét pérfitues.

7. Gjobat e vendosura pérpara datés sé hyrjes né fuqi t€ kétij ligji pér mospérmbushjen né
kohé té detyrimeve ligjore té lidhura me regjistrimin fillestar, si dhe me ndryshimet e té€ dhénave
té regjistruara té€ pronaréve pérfitues, té cilat nuk jané paguar pérpara datés sé hyrjes né fuqi té
kétij ligji, falen né masén 100 (njéqind) pér gind.

8. Subjektet raportuese, té cilat pérpara datés sé hyrjes né fuqi té kétij ligji kané paguar gjobat
qé falen sipas parashikimeve té mésipérme dhe kané pérmbushur detyrimet pérkatése pér
regjistrimin e pronaréve té€ tyre pérfitues, kané t€ drejté té aplikojné prané QKB-sé pér
rimbursimin e shumave té paguara.

9. Késhilli 1 Ministrave miraton procedurat e rimbursimit t€ shumave té gjobave té paguara
nga subjektet raportuese sipas parashikimeve té pikés 8 té kétij neni.

Neni 16
Aktet nénligjore né€ zbatim té ligjit

Ngarkohet Késhilli i Ministrave qé brenda 3 muajve nga data e hyrjes né fuqi té kétij ligji té
miratojé aktet nénligjore né zbatim t€ pikés 7, t€ nenit 4; té€ pikave 8, 9, 10 t€é nenit 6; t€ pikés 9,

t€ nenit 7; té pikés 9, té nenit 13; té pikés 3, t€ nenit 14 dhe té pikés 4, t€ nenit 15, t€ ligjit.

Neni 17
Hytja né fuqi

Ky ligj hyn né fuqi 15 dité pas botimit né Fletoren Zyrtare.

Miratuar né datén 29.7.2020.

Shpallur me dekretin nr. 11592, daté 10.8.2020 té Presidentit t&¢ Republikés sé Shqipérisé,
Ilir Meta

